
shrI mahAtripurasundarI suprabhAtam

శ్రీమహాత్రిపురసున్దరీ    సుప్రభాతమ్

జయ జయ శఙ్కర
ఓం శ్రీ లలితా మహాత్రిపురసున్దరీ   పరాభట్టారికా  సమేతాయ
శ్రీ చన్ద్రమౌళీశ్వర  పరబ్రహ్మణే  నమః ॥
ఓం ఉత్తిష్టోత్తిష్ఠ   దేవేశీ ఉత్తిష్ఠ శివసున్దరీ  ।
ఉత్తిష్ఠశ్రీ  మహారాజ్ఞీ త్రైలోక్యఽం  మఙ్గలఽం  కురు ॥
నీరాజనేన జగదీశ్వరి భక్తసఙ్ఘైః
నీరాజ్యసే భువనమఙ్గల  సిద్ధిహేతోః  ।
భక్త్యా ప్రభాతసమయే  సహవాద్యఘోషైః
సమ్స్తూయసే  జహిహి కైతవ  యోగనిద్రామ్  ॥
నిద్రా న తే త్రిజగదీశ్వరి  విష్ణుమాయే
సృష్టిస్థితిప్రలయ    కేలిషు సఽంస్థితాయాః  ।
మన్మోహపాశ నిగడస్య విమోక్షణాయ
సఽంప్రార్థ్యసే   జనని మఙ్గలసూక్తిభిస్త్వమ్   ॥
కల్యాణశైలనిలయే  కరుణార్ణవే  శ్రీ
కామేశ్వరాఙ్కనిహితే కలిదోషహన్త్రీ ।
కాలామ్బుధాభకచబన్ధబరే  మనోజ్ఞే
శ్రీమన్మహాత్రిపురసున్దరి    సుప్రభాతమ్  ॥
ఏణాఙ్కఖణ్డయుతరత్నలసత్కిరీటే
శోణాచలేశ సహధర్మిణి బాణహస్తే ।
వీణాధరేణ మునినా పరిగీయమానే
శ్రీమన్మహాత్రిపురసున్దరి    సుప్రభాతమ్  ॥
ఈశానముఖ్యసురమౌళిలసత్పదాబ్జే
శ్రీమత్సదాశివ  మహాఫలకాఢ్యమఞ్చే ।
ఈశత్స్మితేన వికసత్సుమనోహరాస్యే

శ్రీమన్మహాత్రిపురసున్దరి    సుప్రభాతమ్  ॥
లజ్జనతేన  నయనేన విలోకమానే
త్రైలోక్యసున్దరతనుఽం   పరశమ్భునాథమ్ ।
మన్దస్మితోల్లసిత   చారు ముఖారవిన్దే
శ్రీమన్మహాత్రిపురసున్దరి    సుప్రభాతమ్  ॥
హ్రీఙ్కారజాపసుహితే  హృదయామ్బుజస్థే
హార్దాన్ధకారవినిహన్త్రి   హరిత్పతీఢ్యే ।
హర్యక్షవాహిని హలాయుధ సేవితాఙ్ఘ్రే
శ్రీమన్మహాత్రిపురసున్దరి    సుప్రభాతమ్  ॥
హస్తేన దేవి ఫణిపాశమథేక్షుచాపమ్
పుష్పాస్త్రమఙ్కుశవరఽం  సతతఽం దధానే ।
హేమాద్రితుఙ్గతరశ  ‍ృఙ్గ కృతాధివాసే
శ్రీమన్మహాత్రిపురసున్దరి    సుప్రభాతమ్  ॥
సర్వాగమోపనిషదీఢ్య మహాప్రభావే
సామాభిగానవినుతే సరసీరుహాక్షి ।
సచ్చిత్సుఖైకరసికే  సకలేష్టదాత్రీ
శ్రీమన్మహాత్రిపురసున్దరి    సుప్రభాతమ్  ॥
కల్యాణదాత్రి కమనీయగుణార్ణవే  శ్రీ
కల్మాషపాదపరిపూజిత పాదపద్మే ।
కైవల్యదే  కలిమలాపహ చిత్స్వరూపే
శ్రీమన్మహాత్రిపురసున్దరి    సుప్రభాతమ్  ॥
హత్వాఽసురేన్ద్రమతిబాహుబలావలిప్తమ్
భణ్డఽం  ప్రచణ్డసమరోద్యతమాత్తశస్త్రమ్    ।
సమ్రక్షిత  త్రిజగతి  త్రిపురాధివాసే
శ్రీమన్మహాత్రిపురసున్దరి    సుప్రభాతమ్  ॥
లబ్ధుఽం  తవ త్రిపురసున్దరి   సత్కటాక్షమ్
కారుణ్యపూర్ణమమరేశముఖాదిగీశాః  ।
కక్ష్యాన్తమేత్య నివసన్తి తవ ప్రబోధే
శ్రీమన్మహాత్రిపురసున్దరి    సుప్రభాతమ్  ॥

హ్రీమిత్యజస్రమపి   తే మనుమాదరేణ
హృత్పఙ్కజేనుకలయన్ ప్రజపామి  నిత్యమ్ ।
హర్షప్రదే   హృదయసన్తమసాపహన్త్రీ
శ్రీమన్మహాత్రిపురసున్దరి    సుప్రభాతమ్  ॥
సత్యాత్మికే సకలలోకహితప్రదేఽమ్బ
సమ్పత్కరీ కిటముఖీ పరిసేవితాఙ్ఘ్రే  ।
సర్వానవద్యచరితే సుకుమారగాత్రి
శ్రీమన్మహాత్రిపురసున్దరి    సుప్రభాతమ్  ॥
కామోహి తేఽమ్బ కరుణాలవమేవ లబ్ధ్వా
పుష్పాయుధోఽపి భవతి త్రిజగద్విజేతా  ।
కామేశ్వరేణ పరికాఙ్క్షిత  సత్కటాక్షే
శ్రీమన్మహాత్రిపురసున్దరి    సుప్రభాతమ్  ॥
లజ్జాపదాఙ్కిత  మనుప్రతిపాద్యరూపే
లీలావిలోకన విసృష్టజగత్సహస్రే  ।
లావణ్యపూర్ణవదనే  లలితాభిధానే
శ్రీమన్మహాత్రిపురసున్దరి    సుప్రభాతమ్  ॥
హ్రీఙ్కారమన్త్రనిలయే   హృదిభావనీయే
హ్రీఙ్కారగర్భమనుజాపక  సిద్ధిదాత్రి  ।
హ్రీఙ్కారమన్త్రమహనీయ   నిజస్వరూపే
శ్రీమన్మహాత్రిపురసున్దరి    సుప్రభాతమ్  ॥
శ్రీశఙ్కరార్చితపదే  శివభాగధేయే
శ్రీకామరాజమహిషి  శ్రితకామధేనో  ।
శ్రీశఙ్కరస్యకులమఙ్గలదేవతేఽమ్బ 
శ్రీమన్మహాత్రిపురసున్దరి    సుప్రభాతమ్  ॥
శ్రీ సుప్రభాతమహిత  స్తవమమ్బికాయాః
భక్త్యా ప్రభాతసమయే  భువి యే పఠన్తి ।
శ్రీ మాత్రనుగ్రహనిరస్తసమస్త   ఖేదాః
సచ్చిత్సుఖాత్మక పదఽం ప్రవిశన్తి   సత్యమ్ ॥
మునీన్ద్రనారదాగస్త్య  మాన్యాయై జయ మఙ్గలమ్  ।

ప్రణతార్తినివారిణ్యై   పూర్ణాయై  శుభమఙ్గలమ్  ॥
వివిధోపనిషద్వేతృ వేద్యాయై జయ మఙ్గలమ్  ।
శుద్ధబుద్ధసదానన్ద   బ్రహ్మణే  శుభ మఙ్గలమ్  ॥
నతలోకేష్టదాయిన్యై   నిత్యాయై నిత్య మఙ్గలమ్  ।
సర్వమఙ్గలయుక్తాయై  సత్యాయై సర్వ మఙ్గలమ్  ॥
సర్వబ్రహ్మాణ్డసన్దోహ    జనన్యై  జయ మఙ్గలమ్  ।
శఙ్కరార్చితపాదాయై శివాణ్యై  శుభమఙ్గలమ్  ॥
శ్రీచక్రరాజనిలయాయై   శ్రీమాత్రే  జయ మఙ్గలమ్  ।
మహాత్రిపురసున్దర్యై    శివాయై శుభమఙ్గలమ్  ॥
॥ ఇతి శ్రీ శఙ్కరానన్దనాథ  విరచితఽం
శ్రీ మహాత్రిపురసున్దరీ   సుప్రభాతం  సమాప్తమ్ ॥ ఓం॥

